
COMHAIRLE CATHRACH NA GAILLIMHE 
FODHLÍTHE UM IOMPRÓIRÍ NEAMH-MHÓTARAITHE PAISINÉIRÍ   2010 

 

Fodhlíthe ag Rialú oibriú Iompróirí Neamh-Mhótarait he Paisinéirí i Limistéar 
Riaracháin Chathair na Gaillimhe.  

 

LEAGAN AMACH NA bhFODHLÍTHE 
 

Cuid I 

Réamhráiteach agus Ginearálta 

��� Teideal 

��� Tosach Feidhme na bhFodhlíthe 

��� Limistéar Feidhme 

��� Léiriú 

Cuid II 

Riachtanais Cheadúnais 

��� An oibleagáid chun ceadúnas a fháil 

��� Eisiúint ceadúnais 

	�� Táille ceadúnais 


�� Seastáin fruileála ainmnithe 

��� Líon na gceadúnas a deonaítear gach bliain  

���� Riachtanais um eisiúint ceadúnais 

���� Sonraí ar cheadúnas 

���� Coinníollacha ceadúnais 

���� Ceart achomhairc 

���� Oibleagáid chun ceadúnas bailí a sholáthar lena iniúchadh 

���� Athnuachan ceadúnais 

���� Aischur agus atheisiúint ceadúnais 

�	�� Díolúine ó dhliteanas  

Cuid III 

Ricseá / Carráistí Fruilchairr 

�
�� Oibriú ricseá/carráiste fruilchairr ó mhaoin phríobháideach 

���� Oibleagáid oibreora maidir le deisiú agus glaine na feithicle 

���� Coinníollacha maidir le páirceáil feithicle 

���� Eisiúint agus taispeáint uimhir shannta ceadúnais ar fheithicil 

���� Líon ceadaithe paisinéirí maidir le ricseá 

���� Cosc i gcodanna áirithe den chathair mar a bhfuil cosc ar oibriú ricseánna/carráistí fruilchairr am ar 

bith 

���� Líon ceadaithe paisinéirí maidir le carráiste fruilchairr 

Cuid IV 

          Capaill 

 

���� Oiriúnacht Capall/Capaill 

���� Coinníollacha maidir le cóireáil do chapall/chapaill 

�	�� Coinníollacha le haghaidh oibreora maidir le hiompar an chapaill/na gcapall 

�
�� Oibleagáid maidir le bainistiú agus diúscairt dramhaíola.  

 

Cuid V 

Ilghnéitheach agus Cionta 

 

���� Rialacha iompair le haghaidh sealbhóra/tiománaí ricseá/carráiste fruilchairr 

���� Oibleagáid chun feithicil a sholáthar ar a bhfuil soilsiú leordhóthanach 

���� Oibleagáid chun sceideal táillí a thaispeáint 

���� Cosc ar chomharthaíocht fógraíochta a chur in áiteanna poiblí 

���� Cosc ar oibriú iompróirí tráchtála neamh-mhótaraithe agus feithiclí neamh-mhótaraithe 
      eile do phaisinéirí 
 

���� Aischur agus aistriú ceadúnais 

���� Doiciméid fhalsaithe 

���� Cionta 

�	�� Neamhghéilliúlacht do fhodhlíthe 

�
�� Sárú Fodhlíthe 

 

 

Aguisíní 
 

Aguisín I Táillí Ceadúnais Ricseá/Carráiste Fruilchairr 

Aguisín II Seastáin Ainmnithe Fruileála – agus mapaí leo (3) 

COMHAIRLE CATHRACH NA GAILLIMHE 
FODHLÍTHE UM IOMPRÓIRÍ NEAMH-MHÓTARAITHE 

 PAISINÉIRÍ 2010 
 

Déanann baill Chomhairle Cathrach na Gaillimhe (ar a dtabharfar “an Chomhairle” feasta anseo) i 
bhfeidhmiú na gcumhachtaí a bhronntar orthu faoi Alt 199 den Acht Rialtais Áitiúil 2001, Alt 4 (2) den Acht 
um Thrácht ar Bhóithre, 1994 agus gach cumhachtaí reachtúla cumasúcháin eile agus ar mhaithe le leas an 
phobail agus tar éis dul i gcomhairle le Coimisinéir an Gharda Síochána na Fodhlíthe seo a leanas maidir le 
rialú agus oibriú Iompróirí Neamh-Mhótaraithe Paisinéirí i limistéar riaracháin Chathair na Gaillimhe.  
 

CUID I 
Réamhráiteach & Ginearálta 

 

Teideal: 
 

1 Féadfar "Fodhlíthe Chomhairle Cathrach na Gaillimhe um Iompróirí 
Neamh-Mhótaraithe Paisinéirí 2010’ a thabhairt ar na Fodhlíthe seo. 
 

Tosach feidhme: 2 Tiocfaidh na fodhlíthe seo i bhfeidhm an         lá       de   2010. 
 

Limistéar 
Feidhme: 

3 Beidh feidhm ag na Fodhlíthe seo a leanas maidir leis na limistéir a 
chomhdhéanann limistéar riaracháin Chathair na Gaillimhe. 
 

Léiriú: 

Sna Fodhlíthe seo: 
 

Ciallaíonn “Comhairle Cathrach na Gaillimhe” Comhairle Chathair na 
Gaillimhe agus déanfar tagairt dó anseo feasta mar "An Chomhairle 
Cathrach". 
 
Ciallaíonn “Acht 1963" an tAcht um Bóithre, 1993 (Uimh. 14 de 1993); 
 

ciallaíonn "gníomhaire de chuid na Comhairle" duine ar bith atá fostathe 
ag Comhairle Cathrach na Gaillimhe nó duine ar bith eile a údaraíonn an 
Chomhairle chun feidhmeanna a chur i gcrích faoi na Fodhlíthe seo; 
 

tá ag “duine údaraithe” an bhrí a shanntar dó ag Aonad 103(8) (ionsáite ag 
an Acht um Thrácht ar Bhóithre 1968) (Uimh. 25 de 1968) den Acht um 
Thrácht ar Bhóithre 1961, comhalta den Gharda Síochána; 
 
ciallaíonn “limistéar ainmnithe” agus “seastán fruileála ainmnithe” 
limistéar ainmnithe ag baill Chomhairle Cathrach na Gaillimhe 
chun críche a shonraítear sna Fodhlíthe.  
 
ciallaíonn “tiománaí” tiománaí nó oibreoir ricseá nó carráiste fruilchairr. 
 

ciallaíonn "carráiste fruilchairr " carráiste fruilchairr, carr tiománaí, nó carr 
cliathánach arna tharraingt ag capall. 

 
ciallaíonn “ceadúnas” ceadúnas arna eisiúint ag an gComhairle d’sealbhóir atá 
údaraithe chun ricseá nó carráiste fruilchairr a oibriú agus ar a bhfuil  
uimhir aitheantais ar leith. 

 
ciallaíonn “iompróir neamh-mhótaraithe paisinéirí” carráiste fruilchairr nó  
ricseá arna thiomáint ag gnáthrothar, rothar trí roth, ricseá, capall, 
coisí nó ar bhealach neamh-mhótaraithe eile.  
 
ciallaíonn “iompróir neamh-mhótaraithe tráchtála” leantóir fógraíochta, 
carráiste nó eile arna thiomáint ag gnáthrothar, rothar trí roth, ricseá, 
coisí nó ar bhealach neamh-mhótaraithe eile. 

ciallaíonn “oibrigh” ricseá nó carráiste fruilchairr a bheith agat, a bheidh ar 
seasamh nó a bheith á ofráil chun fruileála nó chun a úsáid in áit phoiblí nó ar 
bhóthar poiblí.  
 

ciallaíonn “oibreoir” duine ar leis/léi, a thiomáineann nó a oibríonn ricseá nó  
 carráiste fruilchairr in áit phoiblí nó ar bhóthar poiblí.  
 
ciallaíonn “paisinéir" duine atá á (h)iompar ag carráiste fruilchairr nó  
ricseá. 

 
ciallaíonn “sealbhóir” úinéir ricseá nó carráiste fruilchairr. 

 
ciallaíonn “áit phoiblí” áit ar bith a bhfuil ceart rochtana ag an bpobal uirthi.  

 
beidh ag “bóthar poiblí” an bhrí a shanntar dó in Alt 2(1) d'Acht 
1993. 

 

ciallaíonn “ricseá” feithicil a bhfuil dhá roth nó trí roth faoi arna thiomáint 
le troitheáin nó ar bhealach neamh-mhótaraithe eile. 

 

ciallaíonn “sráid” bóthar poiblí.  
 

beidh ag "maor tráchta” an bhrí a shanntar dó ag Alt 2(3) den Acht um 
Údaráis Áitiúla (Maoir Thráchta), 1975 (Uimh. 14 de 1975), leasaithe. 
 

ciallaíonn “feithicil ” ricseá nó carráiste fruilchairr.  
 

 

CUID II 
Riachtanais Cheadúnais 

 

An oibleagáid 
chun ceadúnas a 
fháil  

5 Ní oibreofar inmp laistigh de limistéar riaracháin Chathair na Gaillimhe 
gan cheadúnas bailí.  
 

Eisiúint ceadúnais 6 (1) Eiseoidh an Chomhairle Cathrach ceadúnais go bliantúil. 
 

  (2) Beidh ceadúnais bailí go ceann tréimhse dhá mhí dhéag ó dháta a  
n-eisiúna.  
 

Táille ceadúnais 7 Beidh táille an cheadúnais mar a léireofar in Aguisín 1 de na Fodhlíthe 
seo.  
 

Seastáin fruileála 
ainmnithe 

8 Beidh liosta na seastán fruileála ainmnithe mar a léirítear in Aguisín II de 
na Fodhlíthe seo. 
 

Líon na gceadúnas 
a deonaítear gach 
bliain  

9 (1) Féadfaidh an Chomhairle Cathrach líon na gceadúnas a eiseofar a 
chinneadh  go bliantúil.     
 

  (2) I gcás ina sáraíonn líon na n-iarratas ar cheadúnas líon na gceadúnas 
arna gcinneadh ag an gComhairle Cathrach, cuirfear dáileadh na 
gceadúnas, faoi réir Fhodhlíthe  10 agus 15, ar crannchur.  
 

Riachtanais um 
eisiúint ceadúnais 

10 
 

Ní eiseofar ceadúnas ach sa chás -  

 
  (a) go soláthraíonn an duine a dhéanann iarratas chuig an gComhairle 

Cathrach ar cheadúnas an t-eolas a iarrtar san fhoirm iarratais mar 
aon le haon eolas eile a d’fhéadfadh an Chomhairle a iarraidh chun 
críocha fheidhmiú a cumhachtaí agus a feidhmeanna faoi na 
Fodhlíthe seo. 



 6

  (b) gur íoc an t-iarratasóir an táille ceadúnais cuí leis an gComhairle 
Chathrach mar a shonraítear in Aguisín 1 leis seo. 
 

  (c) go bhfuil an Chomhairle Cathrach sásta go ngéillfidh an t-iarratasóir  
d’fhorálacha na bhFodhlíthe seo. 
 

  (d) go bhfuil an Chomhairle Cathrach sásta go bhfuil Árachas Dliteanais 
Phoiblí agus clúdach Árachais Dhliteanais Fhostóra bailí ag an 
iarratasóir le cuideacha árachais faofa chun an ricseá/carráiste 
fruilchairr a oibriú le linn thréimhse an cheadúnais, ag slánú an 
oibreora /tiománaí agus Comhairle Cathrach na Gaillimhe le 
haghaidh gach éileamh ag tríú páirtithe.   Beidh teora an tslánaithe 
ionann agus €6,500,000 agus €13,000,000 faoi seach in aon 
teagmhas ar leith.   Soláthróidh an t-iarratasóir cóip den Pholasaí 
Árachais don Chomhairle roimh eisiúint an cheadúnais.   
 

  (e) go bhfuil an Chomhairle Cathrach sásta go bhfuil an t-iarratasóir 
cáin-chomhlíontach.  
 

  (f) go dtugann an t-iarratasóir cead don Chomhairle Cathrach seiceáil 
iomlán Gharda Síochána a dhéanamh ar an oibreoir, agus ar gach 
tiománaí a shannann sé/sí chun an fheithicil a oibriú.  
 

Sonraí ar 
cheadúnas 

11 Beidh na sonraí seo a leanas ar cheadúnas bailí: 

  (a) Na focail Comhairle Cathrach na Gaillimhe; 
 

  (b) Ainm agus seoladh an oibreora dá n-eisítear é; 
 

  (c) Ainm agus seoladh an tiománaí/na dtiománaithe; 
 

  (d) 
 

Déanamh agus cineál an iompróra neamh-mhótaraithe dá n-eisítear 
é;  
 

  (e) An uimhir cheadúnais a shanntar dó ag an gComhairle Cathrach; 
 

  (f) An limistéar/na limistéir ainmnithe mar ar ceadmhach an 
ricseá/carráiste fruilchairr a sheasamh; 
 

  (g) An tréimhse lena mbaineann sé, agus an dáta éaga san áireamh; 
 

  (h) Aon choinníollacha eile a leagfaidh an duine údaraithe síos; 
 

  (i) An dáta eisiúna; 
 

  (j) Síniú an té a dheonaigh an ceadúnas.  
 

Coinníollacha  
an cheadúnais.  

12 (1) Beidh an ceadúnaí faoi réir aon téarmaí agus choinníollacha a 
d'fhéadfadh an Chomhairle Cathrach a shonrú, agus faoi réir 
fhorálacha an dlí reachtaigh. 
 

  (2) Beidh sé scríofa ar cheadúnais cibé an ceadmhach an ricseá/carráiste 
fruilchairr lena mbaineann siad a sheasamh chun fruileála ag maoin 
phríobháideach nó ag seastán i limistéar ainmnithe mar a léirítear in 
Aguisín II de na Fodhlíthe seo. 
 

  (3) Ní oibreoidh sealbhóir nó ní cheadóidh sé/sí oibriú a ricseá/carráiste 
fruilchairr ach de réir théarmaí an cheadúnais is infheidhme maidir 
leis agus fhorálacha na bhFodhlíthe seo. 

  (4) Forchoimeádann an Chomhairle Cathrach an ceart ceadúnas a 
dhiúltú, a chealú, a aistarraingt, a chur ar fionraí nó éagsúlú a 
dhéanamh ar a théarmaí uair ar bith agus ní bheidh Comhairle 
Cathrach na Gaillimhe faoi dhliteanas ar shlí ar bith maidir le diúltú, 
cealú, aistarraingt, cur ar fionraí nó éagsúlú théamaí an cheadúnais.  
 

Ceart achomhairc 13 Féadfaidh iarratasóir cinneadh na Comhairle chun diúltú d'iarratas a 
achomharc ach scríobh go díreach chuig an Stiúrthóir Seirbhísí, Iompar & 
Bonneagar, Comhairle Cathrach na Gaillimhe, Halla na Cathrach, Bóthar 
an Choláiste, Gaillimh, laistigh de mhí amháin ón dáta ar a diúltaíodh don 
iarratas.    
 

Oibleagáid chun 
ceadúnas a 
sholáthar lena 
iniúchadh 

14 Soláthróidh tiománaí ricseá/carráiste fruilchairr ceadúnaithe, ar iarratas ó  
phaisinéir an ricseá/an charráiste fruilchairr, ó Mhaor Pobail, ó Mhaor  
Tráchta nó ó chomhalta den Gharda Síochána:  

(a) cóip dheimhnithe den cheadúnas reatha feithicle. 
(b) grianghraf aitheantais pearsanta oifigiúil 

 
Athnuachan 
ceadúnais 

15 Faoi réir na Comhairle Cathrach a bheith sásta gur ghéill sealbhóir an 
cheadúnais d’fhorálacha na bhFodhlíthe seo beidh an rogha ag an duine 
sin an ceadúnas a athnuachan sula n-éagann sé.  
 

Aischur agus 
atheisiúint 
ceadúnais 

16 I gcás ina scoirfidh sealbhóir ceadúnais reatha de cheadúnas a bheith 
aige/aici, ansin fillfidh an ceadúnas go huathoibríoch ar an gComhairle 
Cathrach.    Maidir le ceadúnais mar é a atheisiúint nó ceadúnas úr a 
eisiúint féachfaidh an Chomhairle Cathrach do na critéir atá leagtha síos.  
 

Díolúine ó 
dhliteanas  

17 Maidir le haon cheadúnas a dheonóidh an Chomhairle Cathrach, ní 
mheasfar go mbeidh aon bhaint ag an gComhairle Cathrach, a hoifigigh nó 
a fostaithe nó a gníomhairí le haon ghníomh coiriúil, neamhdhleathach, 
mídhleathach, éagórach nó faillíoch ná le haon fhaillí a dhéanfaidh duine 
nó daoine dár deonaíodh cead agus ceadúnas dá shórt nó ag a seirbhísigh 
nó gníomhairí, fostaithe nó paisinéirí.  
 

 
CUID 111 

Ricseá / Carráistí Fruilchairr. 
 

Oibriú 
ricseá/carráiste 
fruilchairr ó 
mhaoin 
phríobháideach 
 

18 Faoi réir ghéilliúlacht do fhorálacha na nAchtanna Pleanála agus 
Forbartha 2000 go 2007 (leasaithe) agus do Rialacháin arna ndéanamh 
faoi seo féadfaidh sealbhóir ricseá/carráiste fruilchairr a oibriú ó mhaoin 
phríobháideach. 

Oibleagáid 
oibreora maidir le 
deisiú agus glaine 
na feithicle 
 

19 Beidh ricseá/carráiste fruilchairr de dhéanamh a chinnteoidh go mbeidh sé 
slán agus cobhsaí nuair a bhíonn paisinéirí istigh ann agus nuair nach 
mbíonn agus go mbeadh sé glan agus sláinteach agus caoi mhaith 
mheicniúil agus cuma mhaith air.  
 

Coinníollacha 
maidir le páirceáil 
feithicle 

20 (1) Ní pháirceálfaidh sealbhóir agus/nó tiománaí nó ní chuirfidh sé/sí nó 
ní cheadóidh sé/sí ricseá/carráiste fruilchairr chun fruilithe in áit 
phoiblí seachas ag áit ainmnithe de réir na bhFodhlíthe seo.  
  

  (2) Ní pháirceálfaidh sealbhóir agus/nó tiománaí nó ní chuirfidh sé/sí nó 
ní cheadóidh sé/sí ricseá/carráiste fruilchairr á pháirceáil chun 
fruilithe ag áit ainmnithe ach sa chás go n-údaraítear é i gceadúnas 
bailí maidir leis an ricseá/carráiste fruilchairr. 

  (3) Ní fhágfar ricseá/carráiste fruilchairr gan duine ina fheighil in áit  
phoiblí nó ag seastán ainmnithe fruileála. 
 

Eisiúint agus 
taispeáint uimhir 
shannta ceadúnais 
ar fheithicil  

21 (1) Sannfaidh an Chomhairle Cathrach uimhir do gach ricseá/carráiste 
fruilchairra n-eisítear ceadúnas maidir leis agus cuirfear an uimhir 
sin ar taispeáint go soiléir ar dhá thaobh an ricseá/charráiste 
fruilchairr. Beidh diosca le cur ar taispeáint ar an bhfeithicil san 
áireamh sa cheadúnas a eiseofar.  
 

  (2) 
 

Cuirfear diosca bailí ar taispeáint ar an ricseá/carráiste fruilchairr dá  
n-eisítear é ar shlí a chinnteoidh go mbeidh na sonraí a shonraítear 
air soléite gan dua. 

Líon ceadaithe 
paisinéirí maidir 
le ricseá 
 

22 Ní iompróidh sealbhóir agus/nó tiománaí ricseá nó aon duine eile níos mó 
ná beirt phaisinéirí aosach nó paisinéir aosach amháin agus beirt pháistí 
faoi 12 bliain d’aois sa ricseá.  
 

Cosc i gcodanna 
áirithe den 
chathair mar a 
bhfuil cosc ar 
oibriú 
ricseánna/carráistí 
fruilchairr am ar 
bith 

23 Ní oibreofar ricseá/carráiste fruilchairr ach ar bhóthar poiblí amháin 
agus ní oibreofar é trí -  

(i) Sráideanna coisithe 
(ii) Cosáin phoiblí is cuma a leithead 
(iii) Spásanna oscailte glasa poiblí  
(iv) Páirc Uí Chinnéide san Fhaiche MhórBealach Siúil 

Bhóthar na TráTránna poiblí 
 

Líon ceadaithe 
paisinéirí maidir 
le carráiste 
fruilchairr 

24 Ní cheadóidh sealbhóir agus/nó tiománaí carráiste fruilchairr nó aon duine 
eile go n-iomprófaí laistigh de paisinéirí os cionn na híosuimhreach arna 
cheadú ag an deontas a deonaíodh maidir le hiompar fruilchairr.  
 
 

CUID IV 
Capaill. 

 

Oiriúnacht capall 25 Beidh meon oiriúnach ag capaill a úsáidfear chun carráiste fruilchairr a 
tharraingt agus beidh siad i riocht fhisiceach agus ag aois oiriúnach chun 
dul i mbun oibre dá leithéid.   
 

Coinníollacha 
maidir le cóireáil 
do chapall/chapaill 
 

26 Caithfear le capaill a úsáidfear chun carráiste fruilchairr a tharraingt ar shlí 
nach mbeidh ina bhunúdar le fulaingt.  
 

Coinníollacha le 
haghaidh oibreora 
maidir le hiompar 
an chapaill/na 
gcapall 

27 (1) Beidh an t-sealbhóir/tiománaí freagrach as iompar an chapaill agus 
faoi dhliteanas maidir le haon damáiste nó ghortú, a d’fhéadfadh an 
capall a dhéanamh.   
 

  (2) 
 

Ní fhágfar capaill gan duine ina bhfeighil in áit phoiblí nó ag seastán  
fruilithe ainmnithe. 
 

Oibleagáid maidir 
le bainistiú agus 
diúscairt 
dramhaíola.  

28 Seo mar a dhéanfaidh úinéir agus/nó tiománaí capaill/capall:  
 

 

  (1) Soláthróidh sé/sí glacaire bualtraigh nó córas faofa eile a 
sheachnóidh salú in áiteanna poiblí.  
 

  (2) 
 

Iompróidh siad trealamh glantóireacht chun déileáil ar an toirt le 
salú bualtraigh in áiteanna poiblí.  
 

  (3) 
 

Cuirfidh siad gach dramhaíl de láimhe ar bhealach oiriúnach.  

CUID V  
Ilghnéitheach agus Cionta 

 
Rialacha iompair 
le haghaidh 
sealbhóir/tiománaí 
ricseá/carráiste 
fruilchairr 

29 Géillfidh sealbhóir agus/nó tiománaí feithicle ceadúnaithe do na rialacha 
seo a leanas:   

  (1) Beidh tiománaithe feithicle 17 bliain d’aois ar a laghad, ní bheidh 
siad faoi thionchar alcóil nó aon substainte eile agus iompróidh siad  
iad féin go cúirtéiseach.  
 

  (2) 
 

Féachfaidh tiománaí feithicle do rialacha an bhóthair agus 
tiománfaidh sé/sí ag luas réasúnta le cúram agus aire cuí do gach  
úsáideoir eile den bhóthair agus do bhaill an phobail i gcoitinne.  
 

  (3) Géillfidh tiománaí feithicle, maidir leis an tslí a ligfear paisinéirí 
isteach agus amach nó a mbeidh siad ag feitheamh chun na críche 
sin, do threoracha Mhaor Pobail, Mhaor Tráchta nó chomhalta den  
Gharda Síochána.  
      

  (4) Ní ghlaofaidh sealbhóir agus/nó tiománaí feithicle fad a bhíonn sé ar 
seasamh nó ag lorg fruilithe amach nó ní stopfaidh sé/sí féin nó aon 
duine atá fostaithe aige/aici aon duine chun an carráiste a fhruiliú nó  
cur isteach ar aon duine nó ar aon daoine.  
      

  (5) Ní dhéanfaidh sealbhóir agus/nó tiománaí feithicle nó aon duine eile  
torann neamhriachtanch le trealamh, feisteas nó uirlisí atá feistithe 
den bhfeithicil nó á iompar air nó le haon challaire atá feistithe den 
bhfeithicil nó ceangailte de ar shlí ar bith.  
 

  (6) Ní dhéanfaidh sealbhóir agus/nó tiománaí feithicle nó aon duine eile  
an fheithicil a ní, a olldheisiú nó a dheisiú laistigh den limistéar 
ainmnithe, ach i gcás gur gá feithicil a dheisiú chun í a thógáil as an 
limistéar ainmnithe. 
 

  (7) Páirceálfar feithiclí ag seastáin fruileála ainmnithe ar bhealach ordúil  
agus iad ar fáil chun fruileála.  
 

  (8) Cinnteoidh sealbhóir agus/nó tiománaí feithicle nó aon duine eile  
go gcoimeádfar an limistéar ainmnithe mar aon le haon phurláin saor 
ó bhruscar agus ó dhramhaíl a thagann ón bhfeithicil cheadúnaithe 
agus géillfidh go hiomlán d'fhorálacha an Acht um Thruailliú 
Bruscair.  
 

Oibleagáid chun 
feithicil a 
sholáthar ar a 
bhfuil soilsiú 
leordhóthanach 
 

30 Cinnteoidh sealbhóir agus/nó tiománaí feithicle nó aon duine eile go 
mbeidh soilsiú leordhóthanach ar an bhfeithicil ar an tosach agus ar na 
gcúl fad a bhíonn siad ag taisteal trí limistéar riaracháin Chathair na 
Gaillimhe i ndiaidh dhul faoi na gréine.   
 

Oibleagáid chun 
sceideal táillí a 
thaispeáint 

31 Cuirfidh sealbhóir agus/nó tiománaí ricseá/carráiste fruilchairr sceideal ná 
dtáillí reatha ar taispeáint ar an bhfeithicil agus ag na seastáin ainmnithe.  

Cosc ar 
chomharthaíocht 
fógraíochta a chur 
in áiteanna poiblí 
 

32 Beidh cosc ar chomharthaíocht fógraíochta ó oibreoirí ricseá/carráiste 
fruilchairr ag seastáin ainmnithe, ar bhóithre nó ar chosáin phoiblí nó in 
aon áit eile. 
 

Cosc ar oibriú  33 Beidh na coscanna seo a leanas i bhfeidhm:  
 

iompróirí  
neamhthráchtála 

 (1) Beidh cosc ar oibriú/tiomáint iompróra neamh-mhótaraithe chun  
críocha tráchtála laistigh de limistéir do choisithe amháin i   
gCathair na Gaillimhe.  
 

agus feithiclí 
neamh-
mhótaraithe eile 
do phaisinéirí 

 (2) Beidh cosc ar oibriú iompróra neamh-mhótaraithe paisinéirí seachas  
 ricseá/carráiste fruilchairr mar a shainítear iad sna Fodhlíthe 
 seo.  
 

Aischur agus 
aistriú ceadúnais 

34 I gcás ina scoireann an ceadúnaí, laistigh den tréimhse lena mbaineann 
ceadúnas ricseá nó carráiste fruilchairr, de bheith ag trádáil, cuirfidh sé/sí 
an ceadúnas ar ais díreach chuig an Chomhairle Cathrach. Ceadúnais 
inaistrithe is ea ceadúnas ricseá agus ceadúnas carráiste fruilchairr.  
 

Doiciméid 
fhalsaithe 

35 I gcás ina soláthraíonn iarratasóir doiciméid fhalsaithe chun tacú le 
hiarratas ar cheadúnas feithicle, féadfaidh an Chomhairle Cathrach, faoina 
rogha féin amháin, cinneadh a dhéanamh gan ceadúnas feithicle a eisiúint 
nó ceadúnas a chealú.  
 

Cionta 36 Cion a bheidh ann má dhéanann an ceadúnaí aon cheann díobh seo 
a leanas:  
 

  (1) Ceadúnas ricseá nó ceadúnas carráiste fruilchairr a dhíol nó é a chur de 
láimh ar aon slí eile.  
      

  (2) Coinníoll a shonraítear i scríbhinn ar an gceadúnas a shárú.  
 

  (3) Ceadúnas neamhbhailí feithicle a thaispeáint.     
      

Neamhghéilliúlach
t do fhodhlíthe 

37 Beidh duine a chuireann bac ar nó a stopann gníomhaire nó duine 
údaraithe de chuid na Comhairle Cathrach ó ghníomhú i bhfeidhmiú 
a c(h)umhachtaí faoi na Fodhlíthe seo ciontach i gcion.      
 

Sárú Fodhlíthe 38 Beidh duine a sháróidh foráil de chuid na bhFodhlíthe seo:  
 

  (1) Ciontach i gcion agus agus ar é/í a chiontú go hachomair dlífear fíneáil 
nach mó ná £1,500.00 air/uirthi.   
      

  (2) Má leanann duine tar éis a chiontú de fhoráil de na Fodhlíthe seo a 
shárú beidh an té a bheidh mar chúis leis an sárú ciontach i gcion 
gach lá ar a dtarlaíonn an sárú sin agus ar a chiontú go hachomair 
dlífear fíneáil nach mó ná €100.00 air/uirthi i gcás gach ciona dá 
leithéid.   

Déanta agus glactha faoi Shéala Comónta 
             Chomhairle Cathrach na Gaillimhe an  
 
 
 
               lá seo de        2010 
 
 
 
 
 
 
 
 
I LÁTHAIR nuair a greamaíodh 
Séala Comónta Chomhairle Cathrach na Gaillimhe de seo.  
 
 
 
 
 
 
 
 
____________________________________ 
SÍNITHEOIR AINMNITHE 
CHOMHAIRLE CATHRACH NA GAILLIMHE 

Aguisín I 

Táille Ceadúnais: 

 

 

 

 

 

 

 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Carráiste fruilchairr, ricseá, nó aon fheithicil ne amh-mhótaraithe eile dá shórt:   
 
 €100 táille ceadúnais in aghaidh na feithicle 

Aguisín II 

 

Seastáin fruileála ainmnithe:     

 

 

 

 

 

 

 

 

 

 

 

 

 

 

 

 

 

 

 

 

 

 

 

Ricseánna  
 

Láithreacha taispeáinte ar mhapaí atá ceangailte de  seo ag:   
 

1. An Fhaiche Mhór 
2. Margadh an Éisc 
3. Bóthar na Trá 

------------------------------------------------------------------------------------------------------------------- 
Carráistí Capaill & Fruilchairr  

 
1. Margadh an Éisc 



 14

 



 15

 



 16

 


